
El-prísurin hækkar næsta ár

Oddagrein
Hugskot og viðmerkingar – send sms til 225000

Eirikur Lindenskov
eirikur@sosialurin.fo

Eirikur Lindenskov
eirikur@sosialurin.fo

Hugskot og viðmerkingar – send sms til 225000

– Huawei er ein privat fyritøka, sum 
einki hevur við kinesiska statin at 
gera. Tað, sum hetta snýr seg um, er 
at vit fáa ta bestu tøknina. Eg stuðli 
mínum kristnu systrum og brøðrum, 
sum arbeiða hjá Huawei.

So sannførdur var Kaj Leo Holm 
Johannesen, táverandi tingmaður, 
tá málið um Huawei og njósning var 
umrøtt á tingi í vár.

Jenis av Rana hevði einki álit á 
kinesarunum og segði, at Huawei 
verður stýrt av politikarum, sum 
trælka sítt fólk og sum seta trúgv
andi fólk í fangalegur.

So ymsar eru áskoðanirnar hjá 
hesum báðum monnunum, sum nú 
báðir sita í landsstýrinum. Men tað 

er ikki eiti á trýst, sum USA leggur á 
landsstýrið og Føroya Tele til tess at 
fáa føroyingar frá kinesiska telerisa
num Huawei.

Sendiboðið hjá sjálvum Donald 
Trump í Keypmannahavn, Carla 
Sands, hevur fingið uppgávuna úr 
Hvítu Húsunum at fáa føroyingar 
frá kinesisku ætlanunum. Tað gjørdi 
hon við tíðargrein her í blaðnum 
fríggjadagin.

Kina er eitt óhugnaligt einaræði, 
tað eru vit øll samd um. Og tað er 
sera óhugnaligt, at eitt land setir 
fyritøkum krav um, at tær skulu 
njósnast fyri landið. Men hvussu 
hesi viðurskifti eru hjá Huawei hava 
vit ikki ánilsi fyri. Heldur ikki, um 

teleútgerðin í Føroyum veruleik
anum er njósnaraútgerð.

At Donald Trump sigur tað, ger 
tað ikki meira trúligt. Trúgva vit 
lítið upp á okkara egnu politikarar, 
so trúgva vit ongum, sum Donald 
Trump sigur. Hann er ímyndin av 
politikaraómegd. Men at amerik
anrum ikki dámar, at kinesarar 
vinna tele- og kt-marknaðin í Evropa 
er eyðsæð.

Hvat passar og ikki vita vit ikki. 
Men tað er sera áhugavert, at Hvítu 
Húsini í Washington hava áhuga fyri, 
hvørja útgerð televeitarar í lítlu Før
oyum brúka. Onkur orsøk man vera 
til tað.

Og tá sendikvinnan hjá Donaldi 

Trump ræðir okkum við at taka dømi 
úr Svøríki og Noreg, har kinesiska 
stjórnin hevur sett revsitiltøk í 
verk ímóti innflutningi av vørum 
úr Svøríki og Noreg, tí at londini 
hava stuðlað mannarættindastríðs
fólki í Kina, so kunnu vit ikki skúgva 
tankan til viks, at her eru út við 700 

milliónir krónur upp á spæl. Før
oyski útflutningurin av laksi til Kina 
var í fjør umleið 650 milliónir krónur.

Kunnu vit rokna við, at kinesiska 
stjórnin fer at seta bann fyri inn
flutningi av laksi úr Føroyum, um 
Helgi Abrahamsen fer at nokta Før
oya Tele at keypa nýggja útgerð frá 
Huawei? Nei ikki er tað lætt. Spurn
ingurin er so bara, um lítlu vit bara 
skulu lata onnur ganga undan við 
5G tøkni, so hesin »stórpolitikkurin« 
ikki kemur til skarpskeringar.

Áhugavert at okkara inter­
net hevur áhgua í Washington

Hvussu nógv lív bara 
fyri ein frakka?

Spillnakin djóra­
verndarfólk í 
Spania mót­
mæltu nýtslu av 
skinni og leðri

Djóraverndarmótmælisfólk 
høvdu í gjár latið seg úr 
klæðum og málað seg við 
reyðari máling, sum skuldi 
líkjast blóði, í einum mót
mælistiltaki í Barcelona í 

Katalonia í Spania, ímóti 
skinni og leðri.

Tíggjutals mótmælisfólk 
lógu púra kvirr á nógv vitjað 
torginum Plaza Catalunya, 
ein av høvuðshandilsgøtu
num í Barcelona, har sera 
nógv ferðafólk vitja. 

Á skelti høvdu tey skriv
að: »Hvussu nógv lív bara 
fyri ein frakka?«

Tað var spanski djóra
verndarfelagsskapurin Ani
ma Naturalis, sum hevði fyr
iskipað mótmælistiltakið.

Nýtt 
skipa á 
Toftum

Durita 
leiðari 

an hjá felagnum er nær tengd at altjóða 
búskapinum, fiskaprísum, valutakursum og 
teimum kvotum felagið fær tillutaðar.

Framtíðiar útltini eru tengd at veiðimøg­
uleikunum. Mest týðandi fiskileiðin hjá Enn­
iberg er framvegis Barentshavið.

– Vegna nýggja fiskivinnulóggávu og 
minkaða kvotu væntar felagið lakari úrsliti 
av fiskivinnuni í komandi ári.

Sambært roknskapinum hjá P/F Enniberg, 
so er virksemi felagsins, sum ikki hevur við 
fiskivinnuna at gera, ognarparturin í SMS. 
P/F Enniberg eigur 50% av partapeninginum í 
SMS, sum millum annað rekur Sølumiðstøðina 
í Havn, Bónus-handlarar, Mylnu-handlanarnar 
og bakaríið.

P/F Enniberg hevði 18,3 
milliónir krónur í yvirskoti

Húsarhaldini 
skulu rokna við 
at brúka umleið 
30 krónur meira 
um mánaðin til 
elrokningina i 
2020

– Hetta er neyðugt í 
løtuni, og komandi grønu 
útbyggingarnar fara helst at 
skarva av oljuútreiðslunum í 
komandi árum, skrivar SEV í 
tíðindaskrivi:

Oljuútreiðslur og átrok
andi útbyggingar í elskipan
ini seinastu fimm árini eru 
orsøkirnar til, at elprísurin 
hækkar 5 oyru/kWt fyri 
húsarhaldini og 10 oyru/
kWt fyri ídnaðarkundarnar 
á nýggjárinum. Fyri eitt van
ligt húsarhald – svarandi til 
6000 kWt – fer hækkingin at 
merkja eina meirútreiðslu á 
umleið 30 krónur um mán
aðin, t.e. 375 krónur um árið 
íroknað mvg.

SEV vísir eisini í fram
rokningunum fyri 2021 á, 
at talan helst gerst um eina 
príshækking í 2021 á 5 oyru/
kWt fyri allar kundar.

– Tað veldst kortini um, 

hvussu støðan sær út um 
eitt ár. Tá meta vit nærri um 
ítøkiligu viðurskiftini, sigur 
John Zachariassen, nevnd
arformaður í SEV.

Elprísurin lækkaði 5 
oyru/kWt í 2017 og í 2018, men 
í 2019 hækkaði prísurin aftur 
10 oyru/kWt upp á sama prís
støði sum í 2014. Sostatt hev
ur elprísurin seinastu fimm 
árini ikki verið hægri enn el
prísurin var í 2014.

– Vit vilja skapa sum 
minst órógv við elprísinum, 
men vit noyðast sjálvandi 
at hava ein skynsaman bú
skap, meðan áhaldandi verð
ur arbeitt við at hava eina 
støðuga elveiting og at fáa til 
vega meira grøna orkufram
leiðslu. Ein varlig hækking 
er neyðug nú, men tað er 

ljós fyri framman, staðfestir 
John Zachariassen, nevndar
formaður í SEV.

Nevndarformaðurin vís
ir á, at tríggjar nýggjar vin
dmyllulundir verða bygdar 
í næstum. Tá verður vind
orkumátturin meira enn trí
faldaður úr 18 MW upp í 60 
MW, pumpuskipan verður 
fyrireikað, umframt at sól
orka og sjóvarfalsorka eru í 
áhugaverdari menningartil
gongd.

– Tú kanst siga, at vit 
eru við at koma upp á tind
in. Men áðrenn vit merkja 
undanbrekkuna, noyðast 
vit at taka okkum seinasta 
strekkið niðaná við nøkr
um oljuútreiðslum aftrat 
og neyðugum íløgum í el
veitingina, t.d. net íroknað 
pumpuskipan og kopling
arstøðir, sigur John Zach
ariassen. 

N e v n d a r f o r m a ð u r i n 
leggur dent á, at vit nærkast 
einum tíðarskeiði, har grøn
ar útbyggingar við tilhoyr
andi netútbyggingum fara 
at síggjast væl aftur í fíggj
arætlanini hjá SEV, tá olju
útreiðslurnar næstu árini 
minka í stórum lopum, so 
hvørt útbyggingarnar verða 
framdar.

Nakin fólk spurd í onkrum, sum líktist blóði, mótmæltu á 
Catalunya Square í Barcelona í Spania í gjár 

